
I HİSSƏ

Siyasi varisliyin təntənəsi
Məlum olduğu kimi, Azərbaycan-

da demokratik seçki sistemi müstəqillik 
dövrü epoxasında formalaşmış, bu tarixi 
mərhələdə ölkəmizdə prezident, parla-
ment və bələdiyyə seçkiləri həmin əsas-
da keçirilmişdir. Görkəmli dövlət xadimi  
Heydər Əliyevin 3 oktyabr 1993-cü il 
tarixdə Azərbaycan Respublikasının  
Prezidenti seçilməsi ölkəmizdə demokra-
tik seçkinin əsl nümunəsi olmuşdur. Hə-
min seçkidə xalqın və dövlətin möhtəşəm 
birliyi və həmrəyliyi ölkəmizə qələbə qa-
zandırmış, yeni tarixi epoxanın yaranması-
nın bünövrəsinə çevrilmişdir. 

hmummilli lider Heydər Əliyevdən 
sonra dövlət başçısı vəzifəsində seçkilər-
də iştirak etmək və qalib gəlmək çətin və 
məsuliyyətli bir işi həyata keçirmək de-
mək idi. Cənab İlham Əliyev həmin şərəfə 
nail olmağın və bu məsuliyyətli vəzifəni 
yüksək səviyyədə həyata keçirməyin əsl 
nümunəsini göstərmişdir. İlham Əliyevin 
15 oktyabr 2003-cü il tarixdə Azərbaycan 
Respublikasının Prezidenti vəzifəsinə se-
çilməsi ilk növbədə ölkəmizdə siyasi varis-
liyin təmin edilməsinə şərait yaratmışdır. 
Xalqın bu seçimi müstəqillik dövründə ulu 
öndər Heydər Əliyev tərəfindən müəyyən 
edilmiş, 12 noyabr 1995-ci ildə ümumxalq 
səsverməsi yolu ilə qəbul edilmiş Azərbay-
can Respublikası Konstitusiyası ilə təsbit 
olunmuş hüquqi-demokratik dövlət quru-
culuğu xəttinin uğurla davamına tam təmi-
nat vermişdir.

Azərbaycanda dövlət rəhbəri üçün 
çox zəruri olan yüksək keyfiyyətlərə ma-
lik olmaq baxımından Prezident İlham  
Əliyev əsaslı üstünlüklərə malikdir. Əvvə-
la, Azərbaycan siyasətçiləri arasında İlham 
Əliyevin əsas fərqli cəhəti və üstünlüyü 
onun dünyamiqyaslı görkəmli dövlət xa-
dimi Heydər Əliyevin böyük sınaqlardan 
çıxmış dövlətçilik məktəbini real şəkildə 
keçməsi ilə əlaqədardır. Zəngin təcrübəyə 
malik uzaqgörən dövlət xadimi Heydər 
Əliyevin həm Azərbaycan Sovet Respub-
likasında keçdiyi şərəfli mübarizə yolu-
nun, həm də Sovetlər İttifaqının ən yüksək 
idarəetmə qurumlarında– Sov. İKP MK-
nın Siyasi Bürosunda və SSRİ Nazirlər So-
veti Sədrinin birinci müavini vəzifəsindəki 
məsuliyyətli və keşməkeşli fəaliyyətinin 
dərslərindən öyrənmək baxımından İlham 
Əliyev geniş imkanlara malik olmuşdur. 
Bu mənada Prezident İlham Əliyev üçün 
əsl milli dövlətçilik, mühüm bir siyasət 
məktəbi olan Heydər Əliyev məktəbinin 
dərsləri əsas istinad mənbəyi olmuşdur.

Bundan başqa, prezident seçkilə-
ri ərəfəsində– oktyabrın 1-də ulu öndər  
Hey-dər Əliyevin Azərbaycan xalqına mü-
raciətində dünya miqyaslı böyük siyasətçi-
nin verdiyi müdrik xarakteristika da İlham  
Əliyevin siyasi taleyində xüsusi əhəmiy-
yə-tə malik olmuşdur. Bu mənada Azər-
baycan xalqına tarixi müraciətindəki 
müddəalar həm də görkəmli dövlət xadimi 
tərəfindən İlham Əliyevə verilmiş mühüm 
etibarnaməsidir. Azərbaycan xalqına müra-
ciətdə ifadə olunmuş aşağıdakı mülahizələr 
həm 2003-cü ilin prezident seçkilərində, 
həm də ümumiyyətlə, İlham Əliyevin si-
yasi taleyində mühüm istiqamətverici rol 
oynamışdır: “hzümü Sizə, həmvətənlə-
rimə tutaraq, qarşıdan gələn prezident seç-
kilərində prezidentliyə namizəd, mənim 
siyasi varisim, Yeni Azərbaycan Partiyası 
sədrinin I müavini İlham Əliyevi dəstək-
ləməyə çağırıram. O, yüksək intellektual, 
praqmatik düşüncəli, müasir dünya siyasə-
tini və iqtisadiyyatını gözəl bilən, enerMili 
və təşəbbüskar bir şəxsiyyətdir. Sizi əmin 
edirəm ki, həm İlham Əliyev, həm də Yeni 
Azərbaycan Partiyası bundan sonra da 
xalqımızın ən layiqli övladlarını öz ətra-
fında sıx birləşdirərək, Azərbaycan döv-
lətinin inkişafı və xalqımızın firavanlığı 
yolunda çox işlər görəcəklər. İnanıram ki, 
mənim axıra çatdıra bilmədiyim taleyüklü 
məsələləri, planları, işləri Sizin köməyiniz 

və dəstəyinizlə İlham Əliyev başa çatdıra 
biləcək. Mən ona özüm qədər inanıram və 
gələcəyinə böyük ümidlər bəsləyirəm”.

İkincisi isə İlham Əliyevin Azərbay-
canda 2003-cü ilin prezident seçkilərinə 
qədər keçdiyi çətin və şərəfli yol onun 
bu mühüm və məsuliyyətli vəzifəyə se-
çilməsini təmin edən əsas amillər olmuş-
dur. Belə ki, 1977–1982-ci illərdə keçmiş 
SSRİ-də ən inkişaf etmiş ali təhsil ocaq-
larından biri olan Moskva Dövlət Bey-
nəlxalq Münasibətlər İnstitutunda yüksək 
təhsil alması və orada müəllim kimi dərs 
deməsi, dissertasiya müdafiə edərək elmi 
dərəcə qazanması onun dövlətçilik dünya-
görüşünə yiyələnməsində özünəməxsus rol 
oynamışdır. Azərbaycan Respublikası Mil-
li Məclisinin deputatı kimi 1995-2000-ci 
illərdə Avropa Şurası Parlament Assamb-
leyasında ölkəmizin nümayəndə heyətinə 
bacarıqla rəhbərlik etməsi, bu mötəbər 
beynəlxalq qurumun sədrinin müavini 
seçilməsi İlham Əliyevin dünyada gedən 
ictimai-siyasi proseslərə, daha dərindən 
bələd olmasına şərait yaratmışdır. 

Azərbaycan Dövlət Neft Şirkətinin 
vitse-prezidenti və birinci vitse-prezidenti 
vəzifələrində respublikamızın əsas təbii 
sərvəti və mühüm maliyyə bazası olan neft 
hasilatının və gəlirlərinin daha da inkişaf 
etdirilməsi prosesində 1994-2003-cü il-
lərdə yaxından iştirak etməsi də cavan si-
yasətçinin müstəqil dövlətin iqtisadi strate-
giyasının əsaslarını və perspektivlərini real 
şəkildə həyata keçirilməsinin əsas icraçıla-
rından biri olmasına şərait yaratmışdır. 

1997-ci ildən yerinə yetirməyə başla-
dığı Azərbaycan Olimpiya Komitəsinin 
sədri vəzifəsi onun ölkə həyatının bütün 
sahələri ilə yaxından tanış olmasına mey-
dan açmışdır. Yeni Azərbaycan Partiya-
sının sədrinin müavini olaraq, 1999-cu 
ildən və YAP sədrinin birinci müavini 

olaraq 2001-ci ildən etibarən cəmiyyətin 
siyasi həyatında keçdiyi şərəfli yol İlham 
Əliyevi müstəqil dövlətin başçısı vəzifə-
sinə daha da yaxınlaşdırmışdır. Nəhayət, 
Azərbaycan Respublikasının Baş naziri 
vəzifəsindəki 2003-cü ilin avqust ayından 
etibarən səmərəli fəaliyyəti qısamüddətli 
bir dövrü əhatə etsə də, onun artıq yeni tipli 
lider olduğunu xalqa çatdırmışdır. Keçdiyi 
məsuliyyətli yolun, yaşadığı ictimai-siya-
si proseslərin çoxşaxəliliyinə görə dün-
ya ölkələrinin rəhbərləri arasında İlham  
Əliyevlə müqayisə ediləcək lider göstər-
mək çətindir. 

Bütün bunlara görə 15 oktyabr 2003-cü 
il Prezident seçkilərində Azərbaycan xalqı 
çətin sınaqlardan uğurla çıxaraq ümumxalq 
inamı qazanmış Heydər Əliyev yoluna və 
yeni təfəkkürə malik liderlik qabiliyyətlə-
ri ilə cəmiyyətin önündə gedən, Avropada 
və MDB ölkələrində kifayət qədər yaxşı 
tanınan, fərqli siyasətçi kimi diqqəti cəlb 
edən İlham Əliyevə səs vermişdir. İlk dəfə 
iştirak etdiyi prezident seçkilərində birinci 
turda 76 faiz səs toplayaraq qalib gəlməsi 
İlham Əliyevin ölkədə xüsusi nüfuza malik 
olduğunu bir daha təsdiqləmişdir. Bunun-
la İlham Əliyev görkəmli dövlət xadimi  
Heydər Əliyevin layiqli siyasi varisi oldu-
ğunu isbat etmişdir.

Prezident İlham Əliyevin müstəqil 
dövlətimizə rəhbərliyinin birinci döv-
rü ilk növbədə ölkəmizdə ictimai-siyasi 
sabitliyin daha da möhkəmləndirilməsi 
və özündən əvvəl başlanmış layihələrin 
uğurla davam etdirilərək başa çatdırılması 
ilə səciyyələnmişdir. “Azəri”, “Çıraq” və 
“Günəşli” yataqlarının yenidən qurulması 
və müasir texnologiyalarla təmin edilmə-
si, habelə 1999-cü ildə Xəzər dənizində 
“Şahdəniz” qaz yatağının kəşf edilmə-
si ilə Azərbaycan zəngin neft-qaz ölkəsi 
kimi tanınmışdır. Prezident İlham Əliye-

vin rəhbərliyi ilə 2006-cı ildə Bakı–Tbi-
lisi–Ceyhan neft boru xəttinin və 2007-ci 
ildə Bakı-Tbilisi-Ərzurum qaz kəmərinin 
çəkilişinin başa çatdırılması və istismara 
başlaması vaxtilə ulu öndər Heydər Əliyev 
tərəfindən əsası qoyulmuş neft strategiya-
sının uğurla davam etdirilməsinə, ölkəyə 
real gəlir gətirməsinə səbəb olmuşdur. Bu 
nəhəng layihələr “Azərbaycan üçün oldu-
ğu kimi, region dövlətləri və bütün dünya 
üçün də mühüm əhəmiyyətə malikdir”. Bu 
möhtəşəm layihənin gerçəkləşdirilməsi ilə 
“müstəqil Azərbaycan sadəcə yeni liman-
lar və nəhəng rezervuarlar yox, nəticə eti-
barilə dost ölkələr və etibarlı müttəfiqlər də 
qazanmışdır« Ceyhandan cahana yola sa-
lınan ağırtonlu gəmilər və tankerlər Azər-
baycanı Avropa ölkələri və ümumən dünya 
iqtisadiyyatı ilə üzvü surətdə bağlayır”.

Prezident İlham Əliyevin adı və fəa-
liyyəti ilə üzvü surətdə bağlı olan “Azər-
baycan Respublikası regionlarının so-
sial-iqtisadi inkişafı dövlət Proqramı 
(2004-2008-ci illər)” haqqında qəbul edil-
miş 11 fevral 2004-cü il tarixli fərmanı ilə 
müəyyən edilmiş kompleks vəzifələrin 
icra edilməsi nəticəsində regionlarda ge-
nişmiqyaslı infrastruktur layihələri həyata 
keçirilmiş, yeni sənayeləşdirmənin əsası 
qoyulmuş, çoxsaylı iş yerləri açılmışdır. 
Qaçqınların və məcburi köçkünlərin və-
ziyyətini yaxşılaşdırmaq üçün ayrı-ayrı 
ərazilərdə böyük qaçqın şəhərcikləri salın-
mışdır. Elm, təhsil, mədəniyyət, səhiyyə və 
idman sahələrində nəzərəçarpacaq inkişaf 
baş vermiş, turizmin inkişafı sahəsində 
mühüm addımlar atılmışdır. 

Ölkənin yüksək səviyyədə idarə olun-
masında və beynəlxalq arenada qazan-dığı 
böyük uğurlara görə 15 oktyabr 2008-ci 
ildə ölkəmizdə keçirilmiş prezident seç-
kilərində İlham Əliyev ikinci dəfə də Azər-
baycan xalqının böyük etimadını qa-za-
naraq, seçicilərin 88,77 faiz səsini əldə 
etməyə nail ola bilmişdir. Prezident İl-ham 
Əliyevin rəhbərliyi ilə 2008-2013-cü illər-
də Azərbaycan Respublikasında cə-miyyət 

həyatının bütün sahələrində uğurla həyata 
keçirilən genişmiqyaslı islahatlar böyük 
bəhrə vermişdir. Regionların inkişaf etdi-
rilməsinin ikinci fazası paytaxtdan kənarda 
yeni sənaye sahələrinin şəbəkəsinin daha 
da genişləndirilməsinə və qeyri-neft sekto-
runun, aqrar sahənin aparıcı istiqamətlər-
dən biri kimi prioritet istiqamətə çevrilmə-
sinə, yeni iş yerlərinin açılmasına gətirib 
çıxarmışdır.

Bank işi, aqrar sektor, xidmət sferası, 
turizm, nəqliyyat sahələri Azərbaycanın 
çoxşaxəli inkişafının aparıcı istiqamətlə-
rinə çevrilmə prosesinə qədəm qoymuşdur. 
EnerMi və ərzaq təhlükəsizliyinin təmin 
edilməsi üzrə böyük məsafələr qət edilmiş-
dir. Ölkəmizin beynəlxalq nüfuzu artmış, 
tərəfdaşları daha da çoxalmışdır. Xüsusən, 
Azərbaycan Respublikasının 2011-ci ildə 
BMT Təhlükəsizlik Şurasının qeyri-dai-
mi üzvlüyünə seçkilərdə 129 səs əvəzinə 
155 səs toplayaraq qələbə qazanması bey-
nəlxalq miqyasda əldə olunmuş böyük 
uğurdur.

İlham Əliyev 2013-cü ilin Prezident 
seçkilərinə artıq ictimai-siyasi sabitlik, 
şaxələndirilmiş iqtisadi inkişaf və güc-
lü beynəlxalq nüfuza malik olmaq kimi 
mühüm nəticələrlə getmişdir. Prezident 
seçkiləri ərəfəsində Davos Dünya İqtisadi 
Forumu 2012-2013-cü illər üzrə Qlobal 
Rəqabət qabiliyyətlik İndeksinə görə Azər-
baycan dünyada 46-cı, MDB məkanında 
isə birinci yerə çıxmışdır. Azərbaycan Res-
publikasında 9 oktyabr 2013-cü ildə ke-
çirilmiş prezident seçkilərində İlham Əli-
yevin qazandığı 84, 54 faiz səs Müstəqil 
Dövlətlər Birliyi üzrə rekord göstərici idi. 

Qeyd etmək lazımdır ki, 2013–2018-ci 
illərdə ölkəmizdə çoxvektorlu və çoxşaxəli 
iqtisadi-mədəni inkişafın möhkəm əsasları 
yaradılmışdır. Eyni zamanda, bu mərhələ-
də Azərbaycan Respublikasının Avropa 
İttifaqının Nazirlər Şurasına sədrlik etmək 
səlahiyyəti qazanması ölkəmizin qərbyön-
lü müstəqil inkişafının mühüm göstəri-
cilərindən biri sayılmalıdır. Dünya birliyi 
görkəmli dövlət başçısı İlham Əliyevi həm 
də beynəlxalq aləmdə söz və nüfuz sahibi 
olan bir lider kimi qəbul etmişdir. 

Bakı–Tbilisi–Qars dəmir yolu layihə-
sinin başa çatdırılması da Azərbaycan 
Respublikasının Prezidenti İlham Əliyevin 
siyasi iradəsinin və böyük uzaqgörənliyi-
nin nəticəsidir. Bununla ölkəmiz XXI əsrin 
Avropa ilə Asiyanı əlaqələndirən Dəmir 
İpək Yolunun əsas yaradıcılarından biri 
statusunu qazanmışdır. 

Eyni zamanda, Azərbaycanda böyük 
uğurla keçirilmiş Birinci Avropa və İs-lam 
həmrəyliyi oyunlarının doğurduğu geniş 
əks-səda Avrasiya ölkələri ilə əlaqə-lərimi-
zin daha da möhkəmləndirilməsinə xidmət 
etmişdir. Prezident İlham Əliyev tərəfin-
dən Azərbaycanda 2016-cı ilin “Multu-
kulturalizm ili”, 2017-ci ilin isə “İslam 
Həmrəyliyi ili” elan edilməsi və həmin 
istiqamətlərdə genişmiqyaslı tədbirlərin 
həyata keçirilməsi dünya ölkələrində birlik 
və həmrəyliyin bərqərar olmasına ölkəmi-
zin sanballı töhfəsidir.

Beləliklə, 2013-2018-ci illərdə Pre-
zident İlham Əliyevin apardığı məqsəd-
yönlü siyasət və həyata keçirdiyi uğurlu 
islahatlar nəticəsində Azərbaycan Respub-
likası lider dövlətlərdən biri səviyyəsinə 
yüksəlmişdir. Artıq İlham Əliyev dünya-
nın tanınmış, aparıcı ölkələrinin liderləri 
ilə müqayisə oluna biləcək yeni tipli və 
müstəqil siyasət aparan dövlət xadimi 
kimi qəbul edilmişdir. Bu isə Azərbaycan 
Respublikasında müstəqillik dövrünün  
İlham Əliyev epoxasının yarandığını 
diqqət mərkəzinə çəkmişdir. İlham  
Əliyev epoxası – müstəqillik tariximizin 
davamlı və dayanaqlı inkişafının, sürətli 
və hərtərəfli yüksəlişinin xüsusi mərhələsi 
olub, ölkəmizin sistemli şəkildə inkişafda 
olan və perspektivli respublika səviyyə-
sinə çatmasını, gələcəyə doğru inamla irə-
liləməsini özündə əyani surətdə ifadə edən 
tarixi bir dövrdür. İlham Əliyev dövrü 
Heydər Əliyev epoxasının uğurlu davamı 
və yeni inkişaf mərhələsidir.

Əsassız iddialar ATƏT müstəvisində
(əvvəli 3-cü səhifədə)

Ötən 30 ilə yaxın müddətdə Ermənista-
nın bu kimi cinayətləri isə həm ABŞ, həm 
də Qərb mərkəzli beynəlxalq təşkilatlar 
tərəfindən tam sükutla qarşılanıb. Azər-
baycanın beynəlxalq səviyyədə tanınmış 
ərazisindən 1 milyona yaxın insanın zorla 
qovulması, onların əsas insan hüquqlarının 
pozulması Qərbdəki dairləri maraqlandır-
mayıb.

Mövzu ilə bağlı fikirlərini XQ ilə bö-
lüşən politoloq Yeganə Hacıyeva bildirdi 
ki, Azərbaycanın ərazi bütövlüyü və su-
verenliyini özünün dövlət sərhədləri daxi-
lində tam bərpa etməsinin siyasi nəticələri 
regional və beynəlxalq müstəvidə öz təsi-
rini göstərməkdədir. Onun sözlərinə görə, 
qlobal aktorların maraqlarının bu qədər 
kritik kəsişdiyi Cənubi Qafqaz kimi strate-
Mi regionda bir ölkənin torpaqlarını öz gücü 
hesabına azad etməsi müasir tarixdə ilk 
dəfədir ki, baş verib. Bununla da regionun 
siyasi, iqtisadi və təhlükəsizlik parametrlə-

ri kəskin şəkildə dəyişib: “Cənubi Qafqaz 
regionundan xeyli uzaqda yerləşən bir sıra 
ölkələr, xüsusilə ATƏT-də söz sahibi olan 
ABŞ, Fransa və Kanadanın Azərbaycanın 
hərbi-siyasi gücü hesabına həllini tapmış 
keçmiş Dağlıq Qarabağ münaqişəsini “di-
riltmək”, hər vəchlə gündəmdə saxlamaq 
təşəbbüslərinin səbəbi də budur. Məhz ad-
ları çəkilən ölkələr bu istiqamətdə bir sıra 

təşəbbüslər irəli sürür, beynəlxalq müstə-
vidə regional reallığı təhrif olunmuş şəkil-
də təqdim edirlər və sair. ABŞ, Kanada və 
Fransa məhz, necə deyərlər, erməni gün-
dəliyi ilə ATƏT-də anti-Azərbaycan cəbhə 
formalaşdırmağa çalışırlar”.

Y.Hacıyevanın sözlərinə görə, diqqət-
lə nəzərdən keçirdikdə bu təşəbbüslərin 
bir mərkəzdən idarə olunduğu və sistemli 
xarakter daşıdığı aydın olur. Məsələn, keç-
miş separatçı reMimin nümayəndələri bu 
yaxınlarda ABŞ Konqresinə dəvət edilmiş, 
Konqresdə “Dağlıq Qarabağın süqutu”na 
həsr olunan yalan və təhrif olunmuş təqdi-
matlarla dinləmələr keçirilmişdi. Həmçi-
nin, ABŞ və Fransa hökumət, Kanada par-
lament, vətəndaş cəmiyyəti səviyyəsində 
Qarabağdan köç etmiş ermənilərə dəstək 
verən çoxsaylı maddi-mənəvi təşəbbüslər 
irəli sürür, dünyaya “etnik təmizləməyə 
məruz qalaraq deportasiya edilmiş Art-
sax xalqı” kimi psevdoreallıq yeritməyə 
çalışır, beynəlxalq siyasi və insan haqları 
təşkilatlarında “müdafiə səddi” qurmağa 
çalışırlar. ABŞ qanunverici orqanı olan 

Nümayəndələr Palatasının üzvü, Konqres-
dəki erməni qrupu sədrinin müavini Adam 
Şiff və digər konqresmenlər tərəfindən irəli 
sürülən 2024-cü il üçün “Artsax gəlirləri-
nin bərpası aktı” da bundan xəbər verir.

Ekspertin fikrincə, bu çərçivədə bey-
nəlxalq QHT-lərin və medianın fəaliyyəti 
qətiyyən təəccüblü deyil, çünki onlar za-
manında elə bu dairələr tərəfindən istinad 
mənbələri kimi istifadə olunmaq üçün ya-
radılıblar: “Məsələn, donorlarının hamısı 
ABŞ büdcəsindən maliyyə alan fondlar, 
Murnalist araşdırması ilə məşğul olan fər-
di Murnalistlərin birliyi kimi təqdim edilən 
Korrupsiya və Mütəşəkkil Cinayətkarlığın 
Araşdırılması Mərkəzi (OCCRP) ABŞ Nü-
mayəndələr Palatası və Konqresdəki ermə-
ni qrupunun dinləmə təşkil etdiyi həftədə 
araşdırma dərc edir. Yaxud, “Freedom 
House”un dərc etdiyi materiallar, keçmiş 
separatçı reMimin “dövlət naziri” Ruben 
Vardanyanın tərəfdaşı, USAID-in rəhbəri 
Samanta Pauer “ermənilərin Qarabağdan 
kütləvi köçü”nə dair bəyanatlar verir. Av-
ropa Parlamentinin yeni seçilmiş vitse-pre-

zidenti Natali Luazo “Dağlıq Qarabağ er-
mənilərinin etnik təmizlənməsi günü”nü 
Avropa Parlamentində qeyd etmək təşəb-
büsü ilə çıxış edir. Bütün bunlar eyni pro-
sesin müxtəlif səhnələridir”.

Müsahibimiz bildirdi ki, ümumiyyət-
lə, son onilliklərdə beynəlxalq müstəvidə 
insan haqları təşkilatları, onların rolu və 
mövqeyi ətrafında müzakirələrin möhkəm-
ləndirdiyi bir fikir var: Sifarişli fəaliyyət 
göstərən riyakar təsisatlar� Belə təşkilatla-
rın mahiyyəti haqqında ən dürüst fikri elə 
ABŞ-nin özünün BMT-dəki keçmiş səfiri 
Nikki Haley zamanında BMT tribunasın-
dan səsləndirmişdi. O, insan haqları təş-
kilatlarını riyakarlıqda günahlandıraraq, 
onları dünyada sülhə, ədalətə və ya insan 
haqlarının qorunmasına deyil, ancaq özünə 
xidmət edən və pulla hərəkətə gələn təsi-
satlar adlandırmışdı. Bu mənada onların 
hazırkı mövqeyi ilə bağlı çox da təəcüb-
lənməyə dəyməz... 

